
Most reuerent & sufferende syr~ J gomaunde me to 3ow os A seruande tell hys lord lattyng~ 3ow
wit yt ye fyfte vicory in 3our colleg~ kyrke of
hemmyngburgh es wacone and has bene sene sante Edmunde day kyng~ last paste for syr~ Jone
Reklyff vas wycar~ of ye forsaid wycary
is institute & inducte in A Chantery in hull Qwar~-for J besek 3our worthy lordschype þt 3e wald
resaue yer-to A tenande son~n off 3our aune
ye brodyr~ of ye brynggar~ of yis letter for os ˆ

[J.] ame in-formyde be ye vicars~ of yat plas he is
an+abill ˆ

[man] yer-to in gouernans and in
cunnyng~ and specyaly be syr~ John Roclyff sayng~ to me þt he is a fair~-voside mane for a+tribull
and kan syng~ suffisandly for
any quer~ and yer-for yf it lyke 3ow of 3our lordschype to prefer~ 3our tenand son~ and a gude
mane son of ye parys it wold cause
yam to be well wylly to ye kyrke for yat war~ gret mystyr~ No more at this tym~ bote gode ˆ

[hafe 3ow]

in kepyng~ body ˆ
[and] saule

wyrtyn~ at hemmyngburgh of ye morne efter sante Edmund day for-sayde
Be 3our seruande
Robard babthorpe

